
ტექნიკური დავალება (TOR)
1. ტექნიკური დავალება (Terms of Reference)
ხრამის შახტური ჭაბურღილები წარმოადგენს სტრატეგიულ წყალმოპოვების სისტემას, რომელიც უზრუნველყოფს ქალაქ რუსთავის წყალმომარაგებას. ობიექტები მდებარეობს მარნეულის მუნიციპალიტეტში (სოფელი დიდი მუღანლო) და მოიცავს რამდენიმე შახტურ ჭაბურღილს, სატუმბო დანადგარებსა და ახლად დამონტაჟებულ ელექტროგენერატორებს, რომლებიც აუცილებელია წყლის უწყვეტი წარმოებისთვის.
ბოლო დაკვირვებებისა და ადგილზე მიღებული ინფორმაციის მიხედვით, ტერიტორია ექვემდებარება მნიშვნელოვან დატბორვის რისკებს მდინარის დონის მატების პერიოდში. ასეთმა მოვლენებმა შესაძლოა სერიოზული დაზიანება მიაყენოს შენობებს, ელექტრომექანიკურ მოწყობილობებსა და ენერგომომარაგების სისტემებს, რაც საბოლოოდ საფრთხეს შეუქმნის რუსთავის წყალმომარაგებას.

2. ფონი (Background)
ხრამის შახტური ჭაბურღილები წარმოადგენს რუსთავის წყალმომარაგების კრიტიკულად მნიშვნელოვან ინფრასტრუქტურულ ობიექტებს. მდინარის ჰიდროლოგიური რეჟიმი და დატბორვის მახასიათებლები წლიდან წლამდე მნიშვნელოვნად იცვლება, ხოლო არსებული ჰიდროლოგიური მონაცემები არასაკმარისია სრულფასოვანი მოდელირებისათვის.
ამიტომ პროექტი არ ითვალისწინებს მდინარის ანალიზს. ძირითადი აქცენტი გაკეთდება თითოეული ჭაბურღილის შენობის გამაგრებასა და ჰიდროიზოლაციაზე, რათა თავიდან იქნას აცილებული წყლის შეღწევა და უზრუნველყოფილი იყოს ობიექტების უწყვეტი ფუნქციონირება მოსალოდნელი დატბორვის პირობებში.

3. მიზნები (Objectives)
დავალების ძირითადი მიზნებია:
1. თითოეული შახტური ჭაბურღილის შენობისათვის გამარტივებული საინჟინრო დაცვის პროექტის მომზადება, თავისი ხარჯთაღრიხცვებით (რესურსული, კრებსითი)
2. არსებული კონსტრუქციების გამაგრება გარე წყლის ზეწოლისადმი მდგრადობის უზრუნველსაყოფად 
3. შენობების გარე კონტურის სრული ჰიდროიზოლაცია წყლის შეღწევის თავიდან ასაცილებლად 
4. მაღალწყლიან პერიოდში შენობებზე წვდომის გაუმჯობესება შემაღლებული შესასვლელების მოწყობით 
5. გენერატორების შემაღლებულ პლატფორმებზე განთავსება დატბორვის დროს მათი ფუნქციონირების უზრუნველსაყოფად 

4. მომსახურების მოცულობა (Scope of Services)
კონსულტანტმა უნდა შეასრულოს შემდეგი სამუშაოები:
4.1 ამოცანა 1: ობიექტის დათვალიერება
უნდა განხორციელდეს ტექნიკური ვიზიტი თითოეულ შახტურ ჭაბურღილზე, რათა შეგროვდეს ყველა საჭირო ინფორმაცია:
· კონსტრუქციული გამაგრების პროექტირებისთვის 
· ჰიდროიზოლაციის გადაწყვეტილებების შემუშავებისთვის 
· წვდომის გაუმჯობესებისთვის 
· გენერატორების შემაღლებულ პლატფორმებზე განთავსებისთვის 
ვიზიტი უნდა მოიცავდეს:
· კონსტრუქციული ელემენტების შეფასებას (კედლები, ფილები, სვეტები) 
· ჰიდროიზოლაციის მდგომარეობის შეფასებას 
· წვდომისა და ექსპლუატაციის შეზღუდვების ანალიზს 
· გენერატორების მონტაჟის შესაძლებლობის შეფასებას 
· ფოტოგრაფიულ და ზომით დოკუმენტირებას 

4.2 ამოცანა 2: კონსტრუქციული შეფასება და გამაგრების პროექტი
· კედლების, ფილებისა და სვეტების ტექნიკური მდგომარეობის შეფასება 
· გამაგრების ღონისძიებების პროექტირება (ბეტონის შრეების დამატება, ანკერირება, ბზარების ინიექცია) 
· ჰიდროსტატიკური ზემოქმედების საწინააღმდეგო დამცავი პერიმეტრული სისტემების პროექტირება 

4.3 ამოცანა 3: ჰიდროიზოლაციის სისტემის პროექტირება
· გარე ჰიდროიზოლაციის მემბრანის ტიპის განსაზღვრა (ცემენტური / ელასტომერული / ბიტუმოვანი) 
· შეერთებების, ბზარებისა და გამავალი ელემენტების ჰერმეტიზაცია 
· გარე შელესვის განახლება წყალგამძლე საფარებით 
· პერიმეტრული დრენაჟის მარტივი გადაწყვეტების შემუშავება 

4.4 ამოცანა 4: წვდომის გაუმჯობესება
· შემაღლებული პლატფორმების, კიბეების და შესასვლელი ელემენტების პროექტირება მაღალწყლიან პირობებში შენობაზე წვდომის უზრუნველსაყოფად 

4.5 ამოცანა 5: გენერატორების შემაღლებულ პლატფორმებზე განთავსება
· გენერატორების უსაფრთხო ნიშნულზე განთავსება 
· შემაღლებული პლატფორმების პროექტირება (რკინა-ბეტონი ან მეტალი) 
· ვენტილაციის, დამცავი კონსტრუქციებისა და მომსახურების წვდომის უზრუნველყოფა 

5. მოსალოდნელი შედეგები (Expected Deliverables)
კონტრაქტორმა უნდა წარმოადგინოს:
· საწყისი ანგარიში (ობიექტის მიმოხილვა + დაცვის სტრატეგია) 
· თითოეული ჭაბურღილის კონსტრუქციული შეფასება 
· ჰიდროიზოლაციის სპეციფიკაცია და დეტალები 
· გენერატორების პლატფორმების ნახაზები 
· წვდომის გაუმჯობესების ნახაზები 
· სამუშაოების მოცულობათა უწყისი (BoQ) 
· საბოლოო კონსოლიდირებული ანგარიში 

6. ვადები (Timeline)
სავარაუდო ხანგრძლივობა: 3 თვე ხელშეკრულების გაფორმებიდან
· M1 (1–4 კვირა): შეფასება + საწყისი ანგარიში 
· M2 (5–8 კვირა): გამაგრების და ჰიდროიზოლაციის პროექტები 
· M3 (9–12 კვირა): საბოლოო პროექტები + BoQ + საბოლოო ანგარიში 

7. გუნდის შემადგენლობა და კვალიფიკაცია (Team Composition & Qualifications)
კონსულტანტმა უნდა უზრუნველყოს მინიმუმ შემდეგი სპეციალისტები:
უფროსი კონსტრუქტორი/სამოქალაქო ინჟინერი (გუნდის ხელმძღვანელი)
პასუხისმგებელია პროექტის ტექნიკურ ხელმძღვანელობაზე, კონსტრუქციების შეფასებაზე და გამაგრების ღონისძიებების პროექტირებაზე.
ჰიდრავლიკური ინჟინერი
ჰიდრავლიკური მოდელირება, მილსადენების, ქსელების და სატუმბო სისტემების პროექტირება.
ჰიდროიზოლაციის სპეციალისტი
ჰიდროიზოლაციის სისტემების შერჩევა და პროექტირება.
სამოქალაქო ინჟინერი (წვდომის გაუმჯობესება)
შემაღლებული პლატფორმების, კიბეების და მისასვლელი ელემენტების პროექტირება.
ელექტროინჟინერი (გენერატორები)
გენერატორების უსაფრთხო მონტაჟის პროექტირება, კაბელირება, დამიწება, ვენტილაცია.
დამხაზავი / დიზაინერი
2D/3D ნახაზების მომზადება საინჟინრო სპეციფიკაციების შესაბამისად.

8. დამკვეთის მიერ მოსაწოდებელი ინფორმაცია
დამკვეთი უზრუნველყოფს:
· ლოკაციის რუკებსა 
· ჭაბურღილების ფოტოებს (N1–N7) 
· ობიექტზე წვდომას და პერსონალის მხარდაჭერას 

9. ანგარიშგება და კომუნიკაცია
კონსულტანტი ანგარიშვალდებულია პროექტის მენეჯერის წინაშე.
ყოველთვიურად ჩატარდება საკოორდინაციო შეხვედრები.
ყველა დოკუმენტი უნდა მომზადდეს ქართულ და ინგლისურ ენებზე.

10. საკონტაქტო პირი ტენდერთან დაკავშირებით
გიორგი შენგელია
წყალმოპოვების დეპარტამენტის უფროსი
gshengelaia@gwp.ge

11. დანართები
დანართი 1 — ლოკაციის რუკა
დანართი 2 — საკადასტრო გეგმა
დანართი 3 — ფოტომასალა (N1–N7)
დანართი 4 — კონსტრუქციული პროექტი, თავისი ხარჯთაღრიცხვებით (რესურსული, კრებსითი)

